
కళాపూర్ణోదయము





  

    జెప్పి యప్పుడు తద్వనలక్మీవిలోకనకౌతుకంబున నెడగాఁజనియున్న మణికంధరుం బిలిచి 

    యంబుజాక్షునికొలువువేళ దప్పకుండం బోవలయు రమ్మనుచు నచ్చటు గదలిచనియెఁ గలభాషిణియు 

    నంతఁ దనుఁ జేరవచ్చిననెచ్చెలులుం దానును నిజగృహంబున కేఁగి వేగంబ కొలువుసింగారంబు సంఘ 

    టించుకోని కృష్ణనగరి కరిగె. 208 



శా. శ్రీనంద్యాలపురాంక వాగ్విభవలక్ష్మీనాధపర్యంక సు 

    జ్ఞానశ్రీమిధిలేంద్ర సూనృతవచస్సంధాహరిశ్చంద్ర వి 

    ద్యానైపుణ్యసముద్భటార్భటికవిద్వద్వాదవాచాలితా 

    స్థానీమందిర యిందిరా రమణపత్పంకేరుహేందిందిరా. 209



క.  అంభోనిధిసాధారణ

    గాంభీర్య యరాత్యసుప్రకంపనచయకు 

    క్షింభరితరవారిమహా

    కుంభీనసవర్య సమరగురుభుజశౌర్యా. 210



మానిని. శేషసుభాషణ శీలవిభూషణ సేవక పోషణ చిత్తరిపూ.

    న్మేషనివర్తన నిర్మలకీ ర్న నిత్య సువర్తన నీతికళా 

    పోషవిచక్షణ పుణ్యనిరీక్షణ భూసురరక్షణ భూరిమద 

    ద్వేషణ శాసన ధీజలజాసన దీప్తివిభాసన ధీరమతీ. 211

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

